
An meine Leser.

Hu, denk' i, öiz wörd's g'scheha sei:

Dau kummt dös Bändla ah.

Hiz ober wollt' i wünsch'n halt,

Daß's, wöi die andern zwa,

Den Beifall ah su find'n möcht',

Und daß mer eppet sagt,

Ih hob' mein dritt'n Thal ah su

Als wöi die andern g'macht.

J lub'n öiz und schönd'n niet,

Aff mih kummt's jo nit oh;

Und doch, su meiner Maning nauch,

So g'fiel mer Manches droh.

Daß grod kon ans wöi's ander sei,

Dös is in kan no g'wöst;

So billi wörd a Jeder sei,

Wer su wos öfter löst.

J hob' mi oft scho g'wundert, ih,

Daß Manch'n grod wos g'fällt,

Des wider oft an Anderer

Ganz unbedeutend hält.

Dös gilt mir ober Alles gleich,

Wenn Aner ner wos find't,

Wenn ner wos drinn steiht, des 'n g'fällt,

Sei's vorna oder hint.

